
М.М. Слесарава, Я.С. Зяноўка, А.У. Унучак, Н.В. Анофранка, А. Я. Драгун, 

А.А. Бакуновіч, Ю. С. Гецэвіч (г. Мінск) 

 

ПАПУЛЯРЫЗАЦЫЯ МАТЭРЫЯЛЬНАЙ І ДУХОЎНАЙ КУЛЬТУРЫ 

СЛОНІМШЧЫНЫ 

 

У Рэспубліцы Беларусь турызм афіцыйна прызнаны адным з 

прыярытэтных напрамкаў сацыяльна-эканамічнага развіцця краіны. Створаны 

і рэалізуюцца нацыянальныя праграмы для развіцця турыстычнай галіны, якія 

дэманструюць высокі ўзровень прыцягнення наведвальнікаў. Уся 

разнастайнасць прыродных, культурных і гістарычных аб'ектаў выклікае 

цікавасць у туыстаў, якія наведваюць Беларусь і робяць яе папулярнай для 

правядзення адпачынку. З пункту гледжання абсалютнай велічыні 

турыстычнага патэнцыялу малыя гарады ўсё больш прыцягваюць увагу да 

сябе, бо яны значныя для турысцкага асваення. Адным з такіх мясцін 

з’яўляецца Слонімскі край, у якім захавалася унікальная, самабытная 

культурна-гістарычная спадчына. Гэта павышае прывабнасць Слонімшчыны 

для турысцка-экскурсійнага выкарыстання. Яна захавала сваю гістарычную і 

этнаграфічную асаблівасць, адлюстроўваючы спецыфіку навакольнай 

мясцовасці. Менавіта гэтыя якасці робяць яе вельмі перспектыўнай для 

ўсебаковага турысцкага асваення.  

Турыстычны патэнцыял края раскрываецца дзякуючы геаграфічнаму 

размяшчэнню, прыроднаму багаццю, вялікай колькасці архітэктурных 

помнікаў, гісторыка-культурнай спадчыне і рэлігійнаму турызму. Чыгуначная 

станцыя Слонім знаходзіцца на лініі Баранавічы-Ваўкавыск. Аўтамабільныя 

дарогі звязваюць горад з Івацэвічамі, Баранавічамі, Зэльвай, Ружанамі, 

Дзятлавым. Адлегласць ад Слоніма да горада Мінска – 203 км, да Брэста – 194 

км, да Гродна – 142 км, да Масквы – 999 км. Каля 35% тэрыторыі раёна 

займаюць лясы: хваёвыя, бярозавыя, яловыя, дубовыя. На тэрыторыі 

Слонімскага раёна знаходзіцца дзяржаўны батанічны заказнік дзікарослых 

лекавых раслін рэспубліканскага значэння, 2 ландшафтныя геамарфалагічныя 

заказнікі прыроды мясцовага значэння, маецца 13 помнікаў прыроды. Вялікая 

колькасць архітэктурных помнікаў і багатая гісторыка-культурная спадчына 

звязана з тым, што Слонім адзін з старажытных гарадоў Беларусі. З гісторыяй 

раёна можна пазнаёміцца ў раённым краязнаўчым музеі, наведаць 

манастырскія комплексы ў Жыровічах і вялікай Кракотцы, прыватныя музеі 

Салейка і Анішчыкаў, Паўлаўскую этнагосціную, народны музей у 

Новадзявяткавіцкай школе і шмат іншых славутых мясцін. А маршрут Слонім-

Жыровічы-Сынкавічы карыстаецца вялікай папулярнасцю ў паломнікаў, якіх 

прыцягваюць святыя крыніцы і цудатворныя абразы. Яны захоўваюцца ў 

сценах Жыровіцкага манастыра і Сынкавіцкай царквы. 



Высокая эфектыўнасць прасоўвання турыстычных паслуг края 

залежыць ад інфармацыйнага забеспячэння. У яго ўваходзяць транспартнае 

абслугоўванне (развітая сістэма дастаўкі турыстаў у неабходныя мясціны), 

паслугі па размяшчэнні турыстаў (гасцініцы для прыёму розных катэгорый 

турыстаў, абсталяваныя месцы для лагераў, аграсядзібы і інш.), паслугі па 

харчаванню турыстаў, сістэма прасоўвання турысцкага прадукту (рэклама, 

буклеты з апісаннем дадзенага горада і яго славутасцяў, кароткія відэаролікі 

аналагічнага зместу, турысцкія карты і даведнікі, якія распаўсюджваюцца ў 

цэнтрах турысцкай інфармацыі краіны і інш.) і развітая сістэма мэтавых 

турысцкіх аб'ектаў (экскурсійныя маршруты з дыферэнцыраваным падыходам 

да розных катэгорый турыстаў). 

 
Малюнак 1 – Інтэрфейс афіцыйнага сайта аўдыягіда KrokApp 

Для самастойнага ажыццяўлення экскурсійных маршрутаў 

выкарыстоўваюцца сучасныя інтэрактыўныя аўдыягіды. Сярод іх – адзін з 

найбольш зручных інфарматыўных і бясплатных праграм – KrokApp1. 

Аўдыягід распрацаваны супрацоўнікамі лабараторыі распазнавання і сінтэзу 

маўлення АІПІ НАН Беларусі2 пры падтрымцы спецыялістаў Інстытута 

гісторыі НАН Беларусі, якія ствараюць кантэнт прыкладання. З дадзенай 

праграмай можна пазнаёміцца на афіцыйным сайце аўдыягіда, спампаваць 

мабільную версію для Android3 ці iOS4. Для карыстальнікаў, якія жадаюць 

праглядзець маршрут на камп’ютары, даступна анлайн-версія прыкладання 

(малюнак 1). 

                                                           
1 KrokApp — персанальны аўдыягід па гарадах Беларусі // [Электронны рэсурс]. – 2019. Рэжымдоступу : 

http://krokapp.by/. – Дата доступу : 01.05.2022. 
2 Лабараторыя распазнавання і сінтэзу маўлення // [Электронны рэсурс]. – 2022. Рэжым доступу: 

https://ssrlab.by/. – Дата доступу : 18.02.2022. 
3 KrokApp // GooglePlay [Электронны рэсурс]. – 2022. Рэжым доступу : 

https://play.google.com/store/apps/details?id=by.ssrlab.krokapp. – Дата доступу : 26.03.2022. 
4KrokApp // AppStore [Электронны рэсурс]. – 2019. Рэжым доступу : 

https://apps.apple.com/us/app/krokapp/id1498624840. – Дата доступу : 17.03.2022. 

https://apps.apple.com/us/app/krokapp/id1498624840


KrokApp – гэта IT-платформа, якая дазваляе пачуць цікавыя факты, 

практычную інфармацыю і карысныя падказкі па ходзе руху чалавека па 

мясцовасці. Аўдыягід прапаноўвае два рэжымы выбару славутых мясцін: 

месцы і мапа Беларусі, на якой нанесены розныя мясціны па гарадах (малюнак 

2). Пасля абрання горада, у якім зацікаўлены карыстальнік, праграма выдае 

спіс аб’ектаў, з якімі можна пазнаёміцца. Інфармацыя прадстаўлена ў аўдыя-, 

фота- і тэкставым фармаце: можна як праслухаць, так і прачытаць яго апісанне. 

Зараз KrokApp змяшчае славутасці больш  за 70 гарадоў Беларусі. А гэта, у 

сваю чаргу, больш за 250 гісторыка-культурных аб'ектаў. Кантэнт даступны 

на трох мовах – беларускай, англійскай, рускай. Ужо распрацаваны прататып 

для чэшскай і кітайскай моў. Карыстальнік можа абраць колькасць свабоднага 

часу і тыя славутасці, якія яго зацікавілі. Напрыклад, славутасці духоўнай 

спадчыны, абарончыя збудаванні, гістарычна важныя будынкі, помнікі 

гістарычным асобам, падзеям, персанажам, тапаграфічныя аб’екты, 

прыродныя аб’екты і іншыя.  Далей адбываецца  пабудова карыстальніцкага 

маршруту з дапамогай GPS-тэхналогіі з улікам колькасці адзначанага часу. 

Кожная кропка суправаджаецца аўдыя- і тэкставай інфармацыяй, што спрыяе 

засваенню толькі важных і цікавых фактаў замест груваздкіх паведамленняў. 

 
Малюнак 2 – Інтэрфейс android-версіі KrokApp 

Турыстычны маршрут па Слоніме прадстаўлены на малюнку 3. 

Прыкладанне прадстаўляе агульныя звесткі пра Слонімшчыну і знаёміць 

карыстальнікаў з 6 мясцінамі Слонімскага краю:  

● Калекцыя-музей «Добрыя простыя рэчы»; 

● Касцёл-бернардынак; 

● Касцёл Святога Апостала Андрэя; 

● Краязнаўчы музей; 

● Свята-Прабражэнскі сабор; 



● Сінагога; 

● Сядзіца Пуслоўскіх «Альбярцін». 

Для прагляду дадзеных кропак неабходна абраць зручную для 

карыстальніка версію KrokApp і пачаць індывідуальны маршрут па горадзе ці, 

напрыклад, наведаць тыя турыстычныя славутасці, якія зацікавілі вандроўніка 

(малюнак 3). IT-платформа адкрытая для ўдасканалення і развіцця 

праграмістамі, а таксама для папаўнення карыснымі данымі ад гісторыкаў, 

прафесійных гідаў, турыстычных цэнтраў, мясцовых краязнаўцаў, музеяў і 

аматараў. Гэта значыць, што турыстычныя кропкі па кожнай вобласці і 

асобных гарадах могуць папаўняцца за кошт новай інфармацыі ў тым ліку ад 

простых карыстальнікаў. 

 
Малюнак 3 – Турыстычныя кропкі Слонімскага краю ў KrokApp 

 

Да асноўных дасягненняў праекта адносяцца наступныя пункты: 

− Зроблены інтэрнэт-платформа праекта і 2 мабільныя версіі 

KrokApp (Android, IOS). 

− Дададзены кантэнт пра большую палову гарадоў Беларусі. Можна 

азнаёміцца з выбранымі кропкамі пра больш за 70 гарадоў Беларусі. 

− Прыкладанне прадстаўлена на беларускай мове. Далей кантэнт 

перакладаецца на рускую і англійскую мовы. Ёсць некалькі кропак на чэшскай 

і кітайскай мовах.  

− KrokApp выйграў намінацыю “Рэгіянальныя праграмы” ў 

конкурсе сацыяльных праектаў Social Weekend 8. 

− Праект атрымаў асвятленне ў СМІ – пра яго выйшлі артыкулы ў 

афіцыйных газетах «Наука», «СБ:Беларусь сегодня», на 

тэлебачанні TUT.by, рэпартаж пра праект у праграме «Главный эфир» на 

тэлеканале Беларусь-1, навінавых парталах абласных гарадоў. 

http://www.socialweekend.by/
http://ssrlab.by/4356
http://ssrlab.by/6700
http://ssrlab.by/6038
http://ssrlab.by/5032
http://ssrlab.by/5032


− Аўдыягід прасоўваецца праз сацыяльныя сеткі 

Facebook і Вконтакте. 

Актуальнасць і важкасць распрацоўкі KrokApp заключаецца ў 

наступным. У Беларусі 110 гарадоў. Колькасць гарадоў, пра якія можна 

даведацца праз мабільныя праграмы (не аўдыягіды), якія размешчаны ў краме 

мабільных праграм Google Play, – да 20. Менш за 10 мабільных праграм з 

аўдыякантэнтам па вялікіх гарадах Беларусі. Няма адзінай праграмы, якая 

сабрала б і зручна прадставіла гістарычную і культурную інфармацыю пра 

гарады Беларусі. Таксама неабходна адзначыць, што ў Беларусі больш за 

27000 населеных пунктаў, пра якія можна было б распавесці сучаснымі 

сродкамі больш шырокай аўдыторыі – замежным турыстам, жыхарам гарадоў 

і жыхарам саміх населеных пунктаў. Па выніках апытання адвольных мінакоў, 

з 20 апытаных толькі 1 чалавек быў здольны назваць славутасці, якія 

знаходзяцца не ў адным горадзе, а па меншай мерыў 5 розных населеных 

пунктах. 

Колькасць турыстычных кропак павялічваецца ў залежнасці ад 

зацікаўленасці карыстальнікамі тым ці іншым горадам/мястэчкам па ўсёй 

Беларусі, уключаючы Слонімшчыну. На сённяшні дзень распрацоўваецца 

опцыя дабаўлення ўласнай інфармацыі ў KrokApp для экскурсаводаў, 

краязнаўцаў, гісторыкаў і простых карыстальнікаў. Немалаважнай задачай 

з’яўляецца адаптаванне кантэнту KrokApp для іншых моў (польскай, 

украінскай, літоўскай, латышскай, нямецкай і г.д.) для прыцягнення замежных 

турыстаў і папулярызацыі беларускай культуры па-за межамі Рэспублікі 

Беларусь. Распрацоўшчыкі працуюць над зборам зваротнай сувязі пра 

прачытаны ці праслуханы кантэнт KrokApp ад карыстальнікаў, што ў сваю 

чаргу будзе садзейнічаць паляпшэнню якасці прыкладання і пашырэнню яго 

функцыянальных магчымасцей. Таксама неабходна заўважыць, што 

супрацоўнікі лабараторыі распазнавання і сінтэзу маўлення АІПІ НАН 

Беларусі адкрытыя для супрацоўніцтва і распрацоўкі ўласных прадуктаў для 

прасоўвання турузму РБ, у тым ліку для стварэння разнастайных аўдыягідаў 

як для музеяў, так і для асабістых выстаў. 
 

 
 

https://www.facebook.com/krokapp/
https://vk.com/krokapp

